
मंदसौर 24 जून (निप्र)। 
प्राक्कलन समिति के कामकाज 
की गौरवशाली 75वीं वर्षगांठ के 
उपलक्ष्य में  संसद और राज्य/
संघ राज्य क्षेत्र विधान मंडलों 
की प्राक्कलन समितियों का दो 
दिवसीय राष्ट्रीय सम्मेलन मुंबई 
विधानसभा में आयोजित हुआ। 
जिसमें क्षेत्रिय सांसद सुधीर गुप्ता 
ने सहभागिता की।

सम्मेलन में प्राक्कलन समिति 
के 75 गौरवशाली वर्ष पूरे होने के 
उपलक्ष्य में मनाया जा रहा यह 
प्लेटिनम जयंती समारोह हमारी 

संसद और देश की सभी विधायी 
संस्थाओं के लिए एक अत्यंत 
महत्वपूर्ण अवसर है। यह क्षण 
न केवल प्राक्कलन समिति की 
स्वर्णिम विरासत का सम्मान है, 
बल्कि इसके महत्वपूर्ण योगदान 
पर चिंतन करने, इसकी भावी 
दिशा निर्धारित करने तथा लोकतंत्र 
में निहित  जवाबदेही के मूल्यों के 
उत्सव मनाने का भी अवसर है।

इस समिति की परिकल्पना 
सरकारी व्यय की जांच करने के 
साथ ही भारत सरकार के सभी 
विभागों और सार्वजनिक धन के 

विवेकपूर्ण उपयोग को सुनिश्चित 
करने के लिए एक आवश्यक 
निकाय के रूप में की गई थी। लोक 
सभा के प्रथम अध्यक्ष श्री जी.वी. 
मावलंकर की दूरदृष्टि ने समिति 
को वित्तीय अनुशासन की संरक्षक 
और सुशासन की आधारशिला 
के रूप में उभरने का समुचित 
अवसर प्रदान किया। आज जब 
प्रशासनिक कार्यप्रणाली निरंतर 
प्रौद्योगिकीय परिवर्तन से गुजर रही 
है, तब आवश्यक है कि प्राक्कलन 
समितियाँ भी समयानुकूल 
नवाचारों को आत्मसात करें। 

डिजिटल क्रांति, डेटा विश्लेषण 
और आर्टिफिशियल इंटेलिजेंस 
जैसी तकनीकों को अपनाकर 
हम समितियों की जाँच प्रक्रिया 
को और अधिक सटीक, प्रमाण 
आधारित एवं प्रभावशाली बना 
सकते हैं।

सांसद सुधीर गुप्ता ने कहा 
कि इस सम्मेलन में हुए विमर्श से 
अनेक नये विचार और दृष्टिकोण 
सामने आएंगे, जो न केवल 
प्राक्कलन समितियों की क्षमता को 
सुदृढ़ करेंगे, अपितु भविष्य की 
चुनौतियों से उभरने में भी सहायक 

सिद्ध होंगे। इस अवसर पर एक 
स्मारिका का भी विमोचन किया।

प्राक्कलन समिति के सम्मेलन 
में लोकसभा अध्यक्ष ओम 
बिरला, राज्यसभा उपसभापति 
हरिवंश, विधानसभा अध्यक्ष 
महाराष्ट्र राहुल नार्वेकर, मुख्यमंत्री 
देवेंद्र फडणवीस, कैबिनेट मंत्री 
प्राक्कलन समिति अध्यक्ष संजय 
जायसवाल,  उप मुख्यमंत्री 
एकनाथ सिन्धे, उप मुख्यमंत्री 
अजीत पवार, राज्यपाल सीपी 
राधाकृष्णन एवं समिति के सदस्य, 
सांसद गण उपस्थित रहे।

प्राक्कलन समिति के गौरवशाली 75 वर्ष पूर्ण होने पर महाराष्ट्र विधानसभा 
में आयोजित राष्ट्रीय सम्मेलन में सांसद सुधीर गुप्ता ने सहभागिता की

नीमच 24 जून (निप्र)। 
कलेक्टर हिमांशु चंद्रा के मार्गदर्शन 
में खाद्य विभाग के कनिष्ठ आपूर्ति 
अधिकारी विजय निनामा एवं 
जितेन्द्र नागर कनिष्ठ आपूर्ति 
अधिकारी ने मेसर्स ईश्वरलाल 
रत्नावत पिता सत्यनारायण रत्नावत 
निवासी वार्ड क्रं 13, सिनेमा रोड़ 
रामपुरा की दुकान से कुल 11.86 
क्विंटल सार्वजनिक वितरण 
प्रणाली का चावल जप्त किया गया 
हैं ।

खाद्य विभाग ने मेसर्स 
रामगोपाल पिता सत्यनारायण 
रत्नावत निवासी रामपुरा की 
दुकान से कुल 3.40 क्विंटल 
चावल, मेसर्स देवीलाल राठौर 
रामलीला मैदान जावद की दुकान 
से कुल 2.76 क्विंटल सार्वजनिक 
वितरण प्रणाली का चावल जप्त 
कर संबंधितों के विरूद्ध प्रकरण 
पंजीबद्ध किया गया हैं। नीमच 
जिले के हितग्राहियों से आगृह 
किया है, कि उचित मूल्य दुकान से 

प्राप्त राशन को बेचे नहीं, राशन का 
स्वयं उपयोग करें ।

जिले में अवैध रूप से 
सार्वजनिक वितरण प्रणाली अंतर्गत 
शासकीय योजना के चावल 
को क्रय एवं विक्रय करने वालों 
पर सतत निगरानी रखी जाकर 
संबंधितों के विरूद्ध आवश्यक 
वस्तु अधिनियिम के तहत कड़ी 
कार्यवाही की जावेगी। यह 
जानकारी जिला आपूर्ति अधिकारी 
आर.एन.दिवाकर ने दी हैं।

खाद्य विभाग ने की कार्यवाही, तीन दुकानों से 
सार्वजनिक वितरण प्रणाली का खाद्यान्न जप्त

नीमच 24 जून (निप्र) । 
भारतीय जनता पार्टी आज 25 जून 
का दिन नीमच जिला मुख्यालय 
पर काला दिवस के रूप मनायेगी 
। आज ही के दिन 25 जून 1975 
को तत्कालिन प्रधानमंत्री स्वर्गीय 
श्रीमती इंदिरा गांधी ने देशभर में 
आपातकाल लागु कर नागरिक 
और राजनितिक अधिकारों का 
गला घोटकर यह काला अध्याय 
लिखा था । 

भारतीय जनता पार्टी आज 25 
जून को प्रात: 11 बजे लायन डेन 
नीमच में जिला स्तर पर सेमिनार 
का आयोजन कर रही है । कार्यक्रम 
में मुख्य वक्ता के रूप में प्रदेश 

के उपमुख्यमंत्री जगदीश देवडा, 
एवं अध्यक्षता पूर्व अध्यक्ष उज्जैन 
विकास प्राधिकरण वरिष्ठ नेता 
जगदीश अग्रवाल करेंगे । इस 
अवसर पर भाजपा जिलाध्यक्ष 
श्रीमती वंदना खंडेलवाल, क्षेत्रीय 
सांसद सुधीर गुप्ता, विधायकगण 
दिलीपसिंह परिहार, ओमप्रकाश 
सकलेचा, अनिरूद्ध माधव मारू, 
जिला पंचायत अध्यक्ष सज्जनसिंह 
चौहान उपस्थित रहेंगे ।

प्रेस को जारी विज्ञप्ति में 
कार्यक्रम की जिला संयोजिका 
श्रीमती हेमलता धाकड ने बताया 
कि कार्यक्रम के तहत आपातकाल 
की विभीषिका को लेकर प्रदर्शनी, 

आपातकाल के दौरान जेल जाने 
वाले लोकतंत्र सेनानियों के 
अनुभव युवाओं के साथ साझा 
करना एवं लोकतंत्र सेनानियों 
को सम्मानित किया जायेगा । 
श्रीमती धाकड ने नीमच जिले के 
जिला, मंडल, मोर्चा, प्रकोष्ठ, के 
पदाधिकारीयों सभी निकायों के 
भाजपा जनप्रतिनिधीयों समस्त बूथ 
स्तर तक के कार्यकर्ता बंधुओं, 
बहनों और जागरूक नागरिक 
बंधुओं से आग्रह किया कि इस 
इस गरीमामय कार्यक्रम में सभी 
जन अधिक से अधिक संख्या 
में पधारकर कार्यक्रम को सफल 
बनावे ।

भाजपा आज आपातकाल 50वी वर्षगाठ काला 
दिवस के रूप में मनायेगी, देवडा व अग्रवाल आएंगे

नीमच 24 जून (निप्र)। नगर 
पालिका परिषद नीमच की नवागत 
मुख्य नगर पालिका अधिकारी 
श्रीमती दुर्गा बामनिया ने मंगलवार, 
24 जून को सुबह प्रभारी स्वास्थ्य 
अधिकारी दिनेश टांक व स्वच्छता 
निरीक्षकों के साथ शहर के विभिन्न 
क्षेत्रों में भ्रमण कर सफाई व्यवस्था 
का निरीक्षण किया व सफाई 
व्यवस्था सुधारने तथा कर्मचारियों 
को ड्यूटी समय में अपने क्षेत्र में 
नपा आईडी के साथ ड्रेस कोड में 
रहने के निर्देश दिए।

सीएमओ श्रीमती बामनिया 
सफाई व्यवस्था निरीक्षण के 
दौरान मूलचंद मार्ग, प्रायवेट बस 
स्टेंड, फव्वारा चौक, फ्रूट मार्केट, 
सीआरपी रोड, रेलवे स्टेशन तथा 
बघाना स्थित पेट्रोल पम्प क्षेत्र में 

पहुंची। अनेक स्थानों पर कचरों 
के ढेर व गंदगी पाई जाने पर तीन 
दिवस में व्यवस्था सुधारने के 
निर्देश दिए। श्रीमती बामनिया ने 
मूलचंद मार्ग स्थित कचरा पाइंट 
के यहां भारी गंदगी पाई जाने पर 
स्वास्थ्य अधिकारी को समय 
पर कचरा उठवाने व अन्यत्र 
स्थानों पर कचरा फेंकने वालों 

नवागत् सीएमओ श्रीमती बामनिया ने 
किया सफाई व्यवस्था का निरीक्षण

अनेक स्थानों पर गंदगी पाई जाने पर जताई नाराजगी, व्यवस्था सुधारने के निर्देश दिए

पर चालानी कार्यवाही हेतु कहा। 
श्रीमती बामनिया ने फ्रूट मार्केट 
क्षेत्र में गंदगी पाई जाने पर संबंधित 
क्षेत्र के दरोगा व कर्मचारियों को 
फटकार भी लगाई। अनेक स्थानों 
पर सड़क पर निर्माण सामग्री 
पाई जाने पर संबंधित को नोटिस 
प्रदान कर निर्माण सामग्री हटवाने 
और नहीं हटाई जाने पर चालानी 
कार्यवाही कर नगरपालिका के 
माध्यम से सफाई करवाने के निर्देश 
दिए। निरीक्षण के दौरान स्वच्छता 
निरीक्षक अविनाश घेंघट व गोपाल 
नरवाले भी मौजूद थे ।

भोपाल 24 जून (निप्र)। प्रधानमंत्री 
नरेन्द्र मोदी द्वारा गरीबों, किसानों, युवाओं 
और महिलाओं को मजबूती देने के साथ ही 
प्रकृति, पर्यावरण, जल संरक्षण की दिशा 
में देश भर में चलाए जा रहे अभियान को 
मध्यप्रदेश सरकार मिशन के रूप में चला 
रही है। मुख्यमंत्री डॉ. मोहन यादव के नेतृत्व 
में प्रदेश में जल क्रांति हो रही है। इस क्रांति 
के अंतर्गत जल संरक्षण एवं संवर्धन के 
लिए जल गंगा संवर्धन अभियान चलाया जा 
रहा है। अभियान के तहत प्रदेश में निर्धारित 
लक्ष्य से ज्यादा खेत तालाब, अमृत सरोवर, 
डगवेल रिचार्ज बनाए जा रहे हैं। इन कार्यों 
से प्रदेश में सिंचाई का रकबा बढ़ेगा, साथ 
ही भू-जल स्तर में भी सुधार होगा और 
ग्रामीण आजीविका को भी बढ़ावा मिलेगा।

मनरेगा परिषद द्वारा जनवरी-
फरवरी माह में ही शुरू कर दी गई 
थी तैयारी, प्लानर सॉफ्टवेयर से 
बनाई कार्ययोजना - बारिश के पानी 
का संचयन बड़े स्तर पर किया जा सके, 
इसके लिए मनरेगा परिषद द्वारा जल गंगा 
संवर्धन अभियान शुरू होने के तीन माह 
पहले जनवरी से ही तैयारी प्रारंभ कर दी 
गई थी। इसके लिए परिषद द्वारा प्लानर 
सॉफ्टवेयर तैयार कराया गया जिसमें कम 
से कम प्रविष्टि करते हुए ग्राम पंचायत स्तर 
पर योजना को अंतिम रूप दिया जा सके। 
जल गंगा संवर्धन अभियान अंतर्गत लिए 
जाने वाले नवीन कार्यों को इस प्लान में 
शामिल किया गया। इसके अलावा पिछले 
वर्ष के प्रगतिरत कार्यों को पूरा करने के लिए 

उन कार्यों को भी कार्ययोजना में जोड़ा गया 
गया। प्लानर सॉफ्टवेयर का मुख्य उद्देश्य था 
मनरेगा के उद्देश्यों एवं प्रावधानों का पालन 
कराते हुए कार्ययोजना को आसान तरीके से 
बनाया जाना ।

परिषद द्वारा साफ्टवेयर के माध्यम से 
ग्राम पंचायत स्तर पर कराए जाने वाले कार्यों 
की वार्षिक कार्ययोजना तैयार कराई। खास 
बात यह रही कि मध्यप्रदेश इस तरह का 
नवाचार करने वाला देश का पहला राज्य 
भी है।

सिपरी सॉफ्टवेयर से किया स्थल 
का चयन - तकनीक के साथ बारिश के 
पानी को संचय किया जा सके, साथ ही नई 
जल संरचनाओं के निर्माण के लिए स्थल 
चयन में भी आसानी हो, इसके लिए मनरेगा 

परिषद द्वारा सिपरी सॉफ्टवेयर बनाया गया।
यह सॉफ्टवेयर (सॉफ्टवेयर फॉर 

आइडेंटीफिकेशन एंड प्लानिंग ऑफ रूरल 
इन्फ्रास्ट्रक्चर) एक उन्न्त तकनीक का 
साफ्टवेयर है, जिसे महात्मा गांधी नरेगा, 
मध्यप्रदेश राज्य रोजगार गारंटी परिषद, 
भोपाल द्वारा MPSEDC और इसरो 
के सहयोग से तैयार कराया गया है। इस 
साफ्टवेयर का मुख्य उद्देश्य जल संरक्षण 
के लिए उपयुक्त स्थलों की सटीक पहचान 
कर गुणवत्तापूर्ण संरचनाओं का निर्माण 
सुनिश्चित करना है। इसके अलावा यह 
भौगोलिक सूचना प्रणाली (जीआईएस) 
आधारित वैज्ञानिक पद्धतियों से जल 
सरंचना स्थलों के चयन को अधिक सटीक 
बनाता है। सॉफ्टवेयर के माध्यम से प्रदेश 

में बड़ी संख्या में नई जल संरचनाओं जैसे 
खेत तालाब, अमृत सरोवर और डगवेल 
रिचार्ज के निर्माण के लिए स्थल का चयन 
किया गया। प्रदेश में किए गए इस तरह के 
प्रयोग को देखने के लिए बिहार, राजस्थान, 
महाराष्ट्र से अधिकारियों का दल भी आ 
चुका है।

पारदर्शिता व नियमित मॉनिटरिंग 
के लिए बनाया गया डैशबोर्ड - जल 
गंगा संवर्धन अभियान में मनरेगा योजना 
के तहत होने वाले कार्यों की पारदर्शिता 
बनी रहे। साथ ही नियमित तौर पर इसकी 
मॉनिटरिंग भी की जा सके, इसके लिए 
परिषद द्वारा जल गंगा संवर्धन अभियान का 
डैशबोर्ड बनाया गया। 

शेष पेज नं. 4 पर...

मुख्यमंत्री डॉ. यादव के नेतृत्व में जल क्रांति ः सिंचाई का रकबा बढ़ने के साथ ग्रामीणों की बढ़ेगी आय

प्रदेश में पहली बार एआई, सिपरी और प्लानर सॉफ्टवेयर जैसी तकनीक का उपयोग
2334.55 करोड़ रुपये की लागत से मनरेगा से हो रहा जल संरचनाओं का निर्माण कार्य

केंद्र सरकार मप्र से खरीदेगी 3.51 लाख 
टन मूंग और 1.23 लाख टन उड़द

भोपाल 24 जून (एजेंसी)। प्रदेश 
में उत्पादित ग्रीष्मकालीन मूंग और 
उड़द भारत सरकार मूल्य समर्थन 
योजना के अंतर्गत न्यूनतम समर्थन 
मूल्य पर खरीदेगी। केंद्रीय कृषि 
मंत्रालय ने 3.51 लाख टन मूंग और 
1.23 लाख टन उड़द खरीदने का 
लक्ष्य निर्धारित किया है। केंद्रीय कृषि 
मंत्री शिवराज सिंह चौहान ने उपार्जन 
को लेकर प्रदेश के कृषि मंत्री और 
अधिकारियों के साथ वर्चुअल बैठक 
की और पारदर्शिता के साथ खरीदी के 
निर्देश दिए। उल्लेखनीय है कि प्रदेश 
में 22 लाख टन मूंग उत्पादन की 
संभावना है। राज्य सरकार ने आठ 
लाख टन खरीदी का प्रस्ताव भेजा 
गया था। भारत सरकार ने ग्रीष्मकालीन 
मूंग के लिए न्यूनतम समर्थन मूल्य 
8,682 और उड़द के लिए 7,400 
रुपये प्रति क्विंटल निर्धारित किया है। 
बाजार में इससे दो-ढ़ाई हजार रुपये 
प्रति क्विंटल कम रेट मिल रहे थे। 
किसान लगातार मांग कर रहे थे कि 
सरकार पहले की तरह समर्थन मूल्य 
पर उपार्जन करे। भारतीय किसान 
संघ ने प्रदेशभर में इसे लेकर ज्ञापन 
दिए। कांग्रेस भी किसानों के समर्थन 
में खड़ी हुई। किसान हित को देखते 

हुए मुख्यमंत्री डा.मोहन यादव ने 
ग्रीष्मकालीन मूंग और उड़द न्यूनतम 
समर्थन मूल्य पर खरीदने का निर्णय 
करते हुए प्रस्ताव केंद्र सरकार को 
भेजा था, जिसे स्वीकार किया गया। 
19 जून से किसानों का पंजीयन भी 
प्रारंभ किया जा चुका है।

उधर, मंगलवार को केंद्रीय कृषि 
मंत्री ने मध्य प्रदेश और उत्तर प्रदेश 
के कृषि मंत्रियों और अधिकारियों 
के साथ वर्चुअल बैठक में खरीदी 
से संबंधित कार्य योजना पर चर्चा 
की। उत्तर प्रदेश में केवल उड़द का 
उपार्जन होगा। उन्होंने कहा कि मूंग 
और उड़द की खरीद के फैसले से 
केंद्र सरकार को बड़ा वित्तीय भार 
वहन करना पड़ेगा, लेकिन प्रधानमंत्री 
नरेन्द्र मोदी के नेतृत्व में किसान हित 
में निर्णय लिया गया है। किसानों से 
सीधे खरीदी से ही बिचौलियों की 
सक्रियता कम होगी और लाभ सही 
मायनों में किसान तक पहुंच पाएगा। 
केंद्रीय कृषि मंत्री के साथ वर्चुअल 
बैठक में मध्य प्रदेश के कृषि मंत्री 
एदल सिंह कंषाना, उत्तर प्रदेश के 
कृषि मंत्री सूर्य प्रताप शाही, केंद्रीय 
कृषि सचिव देवेश चतुर्वेदी सहित 
अन्य वरिष्ठ अधिकारी शामिल हुए।

नियमों की नकेल! अब बिना किसी कारण के अस्पताल 
से नहीं जा सकेंगे डाॅक्टर और स्वास्थ्यकर्मी

भोपाल 24 जून (एजेंसी)। 
मध्यप्रदेश के सरकारी अस्पतालों 
में डाॅक्टरों और स्वास्थ्यकर्मियों 
की नियमित उपस्थिति सुनिश्चित 
करने के लिए अब सरकार ने 
सख्ती शुरू कर दी है। राजधानी 
भोपाल सहित पूरे प्रदेश के 
अस्पतालों में सार्थक एप के जरिए 
ऑनलाइन उपस्थिति दर्ज करना 
अब अनिवार्य कर दिया गया है।

हाल ही में बैरासिया 
सामुदायिक स्वास्थ्य केंद्र के 
एक शिशु रोग विशेषज्ञ ड्यूटी के 
समय निजी अस्पताल में कार्य 
करते पाए गए थे। इसके बाद 
सीएमएचओ भोपाल मनीष शर्मा 
ने उन्हें नोटिस जारी किया और 
अब व्यापक स्तर पर कार्रवाई की 
तैयारी है।

गौरतलब है कि पिछले वर्ष 
राजधानी में सार्थक एप पर 

अटेंडेंस सिस्टम लागू किया गया 
था और शिकायतें आने पर इसे 
प्रदेशभर में मॉडल के तौर पर 
अपनाया गया। लेकिन अभी भी 
कई डाॅक्टर और कर्मचारी इसका 
पालन नहीं कर रहे हैं।

स्वास्थ्य कर्मियों के लिए 
परेशानी - स्वास्थ्य विभाग का 
कहना है कि निरीक्षण के दौरान 
समय पर अस्पताल में मौजूद न 
रहना, अव्यवस्था और लापरवाही 
के कई मामले सामने आए, 
जिससे यह व्यवस्था ज़रूरी हो 
गई। हालांकि, कर्मचारी संगठनों 
ने इस निर्णय का विरोध किया 
है। इस ऐप के लागू होने के बाद 
धरना देकर उन्होंने कहा था कि 
यह व्यवस्था सिर्फ डाक्टरों पर 
लागू होनी चाहिए, क्योंकि फील्ड 
ड्यूटी या तकनीकी कारणों से 
कर्मचारी लागिन नहीं कर पाते।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

38,990/-

मात्र रू.38,990/-

नीमच 24 जून (निप्र)। 
परियोजना नीमच शहरी के 
अंतर्गत आंगनवाड़ी कार्यकर्ता व 
सहायिकाओं के रिक्त पदों की पूर्ति 
के लिए भर्ती प्रक्रिया प्रारंभ कर दी 
गई हैं। परियोजना नीमच शहरी 
अंतर्गत एक आंगनवाड़ी कार्यकर्ता 
एवं 6 सहायिकाओं के पद रिक्त 
हैं। इन पदों के लिए आवेदन एमपी 
ऑनलाईन के चयन पोर्टल माध्यम 
से किए जाएंगे। आवेदन करने की 
अंतिम तिथि 4 जुलाई 2025 है। 
ऑनलाईन आवेदन में संशोधन की 
अंतिम तिथि 7 जुलाई 2025 हैं ।

आंगनवाड़ियो में रिक्त 
पदों के लिए 4 जुलाई 
तक आवेदन आमंत्रित

नीमच 24 जून (निप्र)। 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच 
में जनसुनवाई करते हुए 106 
आवेदकों की सुनी समस्याएं और 
उनका निराकरण करने के निर्देश 
संबंधित जिला अधिकारियों को 
दिए । इस अवसर अपर कलेक्टर 
श्रीमती लक्ष्मी गामड़, एसडीएम 
संजीव साहू, संयुक्त कलेक्टर 
राजेश शाह, डॉ.ममता खेंड़े, डिप्टी 
कलेक्टर्स डॉ.रश्मि श्रीवास्तव, 
सुश्री मयूरी जोक, सुश्री किरण 
आंजना सहित अन्य जिला 
अधिकारी उपस्थित थे।

जनसुनवाई में ग्वालटोली 

की रूपाबाई, धनेरियाकलां के 
विष्णु नायक, राजु, कनावटी की 
शक्कीबाई, धारड़ी की कृष्णादेवी, 
सुंदर डागर, नीमच सिटी के 
अंशुमानसिह, कंर्जाड़ा गरवाड़ा की 
कमलाबाई, शास्त्री नगर भीलवाड़ा 
के अब्दुल सलाम, मालखेड़ा 
के गिरधारी बंजारा, थड़ोली के 
रामलाल तेली, कंजार्डा़ के दीपक 
पटवा, भदाना की नीलु मेघवाल, 
खातीखेड़ा के सुखलाल ने भी 
अपनी समस्याओं से संबंधित 
आवेदन प्रस्तुत किया ।

इसी तरह झालरी के सुरेश 
गुर्जर, जमालपुरा के असलम बेग, 
खजुरिया के रामचंद्र, साल्याखेड़ी 

के आजादसिह, आलोरी गरवाड़ा 
के किशनलाल चारण, जीरन 
के देवीलाल, चल्दू की गट्टूबाई, 
पालसोड़ा के घनश्याम, पिपलिया 
नाथावत के चतरसिह, तुफानसिह, 
केशरसिह, तारापुर की सकीला 
बानु, इंद्रा नगर सावन की पाकीज़ा, 
खेड़ा राठौर जावद के देवीलाल, 
मनासा के कन्हैया नाथ, जगेपुर 
मीणा के बद्रीलाल आदि ने अपनी 
समस्याओं से संबंधित आवेदन 
जनसुनवाई में प्रस्तुत किए। जिस 
पर कलेक्टर ने कार्यवाही करते 
हुए संबंधित अधिकारियों को 
आवश्यक कार्यवाही करने के 
निर्देश दिए ।

कलेक्टर ने की जनसुनवाई, 106 आवेदकों 
की सुनी समस्याएं, दिए कार्रवाई के निर्देशनीमच 24 जून (निप्र)। जिले 

में चालू वर्षाकाल में अब तक 
औसत 147.8 मि.मी. वर्षा दर्ज 
की गई है। जबकि गत वर्ष इस 
अवधि में औसत 53.1 मि.मी. 
वर्षा दर्ज की गई थी। 

अधीक्षक भू अभिलेख नीमच 
से प्राप्त जानकारी के अनुसार जिले 
में एक जून से इस वर्ष अब तक 
नीमच में 127.6 मि.मी., जावद में 
175.0 मि.मी., सिंगोली में 163.9 
मि.मी. एवं मनासा में 1.25 मि.मी. 

वर्षा दर्ज की गई हैं। जबकि गत 
वर्ष इस अवधि में नीमच में 19 
मि.मी.जावद में 77.5 मि.मी. एवं 
मनासा में 63 मि.मी. वर्षा दर्ज की 
गई हैं ।

जिले में 24 जून 2025 को 
प्रात: 8 बजे तक पिछले 24 घंटे 
में औसत 6.3 मि.मी. औसत वर्षा 
दर्ज की गई हैं। पिछले 24 घंटे 
में नीमच में 5.0, जावद में 8.0, 
मनासा में 7.0 एवं सिंगोली में 5.2 
मि.मी. वर्षा दर्ज की गई हैं।

जिले में अब तक औसत 147.8 मि.मी. वर्षा दर्ज

नीमच 24 जून । जल गंगा 
संवर्धन अभियान, पर्यावरण 
संरक्षण हेतु एक पेड़ मॉ के नाम 
अंतर्गत जिला पंचायत परिसर में 
स्थित बगीचे में जन अभियान 
परिषद के संभाग समन्वयक 
शिव प्रसाद मालवीय, जिला 
समन्वयक वीरेन्द्र सिंह ठाकुर, 
जिला समन्वयक पंचायत प्रकोष्ठ 
सुशील दौराया, विकासखण्ड 
समन्वयक महेन्द्रपाल सिंह भाटी, 
श्रीमती अर्चन भट्ट एंव नवांकुर 

संस्था नीमच सुरेश लोक शिक्षण 
समिति के राजेन्द्र सिंह चौहान एवं 
विभागीय कर्मचारियों की उपस्थिति 
में पौधों का रोपण किया गया एवं 
पर्यावरण संरक्षण हेतु आमजन को 
जागरूक करने के लिए मार्गदर्शन 
दिया गया। 

जल गंगा संवर्धन अभियान, 
नवांकुर योजना, प्रस्फुटन योजना, 
सीएमसीएलडीपी पाठयक्रम सहित 
विभिन्न विभागीय कार्यो की समीक्षा 
बैठक जिला कार्यालय में आयोजित 

की गयी जिसमें मालवीय ने समीक्षा 
कर आवश्यक निर्देश दिये गये 
एवं जल गंगा संवर्धन अभियान 
अंतर्गत् किये गये कार्यो की प्रसंशा 
की साथ ही विभिन्न विभागों के 
साथ उनकी योजनाओं में कार्य 
करने के लिए स्थानीय स्तर पर 
एमओयू संपादित करने, नवांकुर 
संस्थाओं की निरंतर मॉनिटरिंग 
एवं प्रस्फुटन समितियों के माध्यम 
से जन विकास के कार्यो कें लिए 
मार्गदर्शन दिया ।

जल गंगा संवर्धन, एक पेड मॉ के नाम रोपित 
किये पौधे, जिला स्तरीय समीक्षा बैठक संपन्न

नीमच 24 जून (निप्र)। 
कलेक्टर हिमांशु चंद्रा द्वारा प्रत्येक 
ग्राम पंचायत स्तर पर स्वच्छता 
सर्वेक्षण ग्रामीण 2025 से 
संबंधित गतिविधियों हेतु दिवस 
वार गतिविधियों का कैलेंडर तैयार 
कराया गया है। इसी परिपेक्ष में 
मंगलवार को सभी ग्राम पंचायत 
स्तर पर ग्राम पंचायत भवन में 
विभिन्न विभागों के मैदानी अमले 

की संयुक्त बैठक आयोजित कर 
स्वच्छ सर्वेक्षण ग्रामीण संबंधी ग्राम 
स्तर पर किए जाने वाली कार्यो की 
चर्चा की गई ।स्वच्छ भारत मिशन 
(ग्रामीण) हमारे गांवों को स्वच्छता 
और स्वस्थ बनाने की दिशा में एक 
सशक्त कदम है। सभी ग्रामीणजन 
को "स्वच्छ सर्वेक्षण ग्रामीण 
(SSG) 2025 में भागीदार बनाने 
का प्रयास किया जा रहा है।

हर गांव की स्वच्छता, हर नागरिक की साझा जिम्मेदारी

नीमच 25 जून (नप्र) । 
मंदसौर जिला क्षेत्र के निवासी सात 
वर्षीय बालिका अक्षिता भील की 
पांच वर्ष पूर्व चोंट से क्षतिग्रस्त 
एक आंख का प्रदेश के अग्रणी नेत्र 
चिकित्सालय गोमाबाई नेत्रालय में 
कृत्रिम आँख लगाई गई । बालिका 
अब पूर्णतः सहज और प्रसन्न हैं ।

नेत्रालय प्रबन्धन द्वारा जारी प्रेस 
विज्ञप्ति के अनुसार, सात वर्षीय 
अक्षिता भील को पांच साल पहले 
वर्ष 2020 में खेलते हुए लकड़ी से 
गम्भीर चोंट लगने से सीधी आंख 
पूरी तरह फट गई और दृष्टि नष्ट 
हो गई थी । इससे चेहरे का स्वरूप 
भी बिगड़ा और बालिका के माता 
पिता इस स्थिति को लेकर सालों से 

बहुत असहजता 
भी महसूस कर 
रहे थे।

कुछ समय 
पूर्व गोमाबाई 
नेत्रालय नीमच 
के बारे में 
जानकारी मिलने 
पर उनके परिजन 
नेत्रालय लेकर 
आये थे । नेत्रालय से सम्बद्ध 
प्रोस्थेटिक विशेषज्ञ चिकित्सक ने 
उनके नेत्र का सूक्ष्म परीक्षण कर 
कहा कि क्षतिग्रस्त आंख की रोशनी 
लौटना तो संभव नहीं है लेकिन 
प्रोस्थेटिक आई (नकली आँख)
प्रत्यारोपित कर आँख का स्वरूप 

स ्वा  भ ा वि  क 
किया जा सकता 
हैं । उन्होंने 
कहा कि नकली 
आँख बच्चे और 
बुजुर्ग में किसी 
भी उम्र में लगाई 
जा सकती है 
और इसकी 
प्रक्रिया पूरी तरह 

सुरक्षित हैं ।
परिवार और रोगी की सहमति 

के बाद संस्थान में बहुत ही 
सावधानी और निपुणता करते 
हुए वहां प्रोस्थेटिक आई (नकली 
आँख) प्रत्यारोपित की गई हैं । 
यह प्रत्यारोपित आँख बिल्कुल 

प्राकृतिक आँख की तरह ही दिखती 
एवं मूवमेंट करती हैं ।

सालों से परेशानी, असहजता 
और हीनभावना की पीड़ा झेल रही 
अक्षिता अब पूरी तरह सहज एवं 
सामान्य हैं और परिवार ने मानसिक 
तकलीफ से मुक्ति पाकर प्रसन्नता 
व्यक्त की है । 

बालिका के माता - पिता भी 
खुश है और उसका कहना है कि 
कृत्रिम आँख लगाने के बाद बच्ची 
की आंख स्वाभाविक रूप से 
असली जैसी ही लग रही है और 
हम सभी निराशा से मुक्त हो गए 
हैं । उन्होंने गोमाबाई नेत्रालय में 
उपचार और रोगी की देखभाल के 
प्रबन्ध की सराहना भी की है ।

गोमाबाई नेत्रालय में सात वर्षीय बालिका को 
प्रोस्थेटिक आई (नकली आँख) लगाई गई

महज दो वर्ष की उम्र में लगी चोंट से एक आंख क्षतिग्रस्त हो गई थी

नीमच 24 जून (निप्र)। जिला 
विधिक सेवा प्राधिकरण, नीमच 
द्वारा आमजन हेतु पैरालीगल 
वॉलिंटियर्स (PLVs) की भर्ती 
हेतु आवेदन आमंत्रित किए जा रहे 
हैं। चयनित पैरा लीगल वॉलिंटियर्स 
का कार्यकाल एक वर्ष का होगा। 
सचिव जिला विधिक सेवा 
प्राधिकरण नीमच श्रीमती शोभना 
मीणा ने बताया, कि यह सेवा 
पूर्णतः नि:स्वार्थ एवं सामाजिक 
सेवा पर आधारित है, अतः इसके 
लिए कोई वेतन देय नहीं है।

पात्रता:किसी भी आयु एवं वर्ग 

के व्यक्ति आवेदन कर सकते हैं, 
बशर्ते वे शारीरिक एवं मानसिक 
रूप से स्वस्थ हों, आवेदक किसी 
आपराधिक प्रकरण में संलिप्त न 
हो, 12वीं कक्षा उत्तीर्ण आवेदकों 
को प्राथमिकता प्रदान की जाएगी।

प्राथमिकता प्राप्त समूह:विधि 
के छात्र (जो अधिवक्ता 
के रूप में नामांकित न हों)
शिक्षक (सेवानिवृत्त शिक्षक भी 
सम्मिलित)सेवानिवृत्त सरकारी 
सेवक एवं वरिष्ठ नागरिक 
एमएसडब्ल्यू (MSW) छात्र 
एवं शिक्षक आंगनवाड़ी कार्यकर्ता 

चिकित्सक एनजीओ, क्लब, 
महिला समूह, मैत्री समूह एवं स्वयं 
सहायता समूह के सक्रिय सदस्य 
को प्राथमिकता दी जावेगा। 

आवेदन प्रक्रिया: आवेदन 
पत्र कार्यालय जिला विधिक सेवा 
प्राधिकरण, नीमच एवं जिला 
न्यायालय परिसर, नीमच के नोटिस 
बोर्ड पर उपलब्ध हैं।आवेदन पत्र 
को पूर्ण रूप से भरकर उसमें एक 
पासपोर्ट साइज फोटो एवं आधार 
कार्ड की प्रति संलग्न करें। आवेदन 
पत्र 15 जुलाई 2025, शाम 5:00 
बजे तक व्यक्तिगत रूप से अथवा 

डाक द्वारा कार्यालय, जिला विधिक 
सेवा प्राधिकरण, नीमच (म.प्र.) 
को प्रेषित कर सकते हैं। 

चयन प्रक्रिया: पात्र आवेदकों 
का चयन साक्षात्कार के माध्यम 
से दिनांक 12 अगस्त 2025, 
प्रातः 11:00 बजे, नवीन जिला 
न्यायालय भवन, नीमच में किया 
जाएगा। साक्षात्कार हेतु पृथक 
से कोई सूचना नहीं दी जाएगी। 
अधिक जानकारी हेतु कार्यालय 
जिला विधिक सेवा प्राधिकरण 
नीमच में कार्यालयीन समय में 
संपर्क किया जा सकता है।

जिला विधिक सेवा प्राधिकरण, नीमच द्वारा 
पैरालीगल वॉलिंटियर्स हेतु आवेदन आमंत्रित

अठाना। समीपवर्ती ग्राम 
पंचायत तुंबा मुख्यालय के समीप 
स्थित शासकीय स्कूल भवन में 
संचालित आंगनवाड़ी केन्द्र पर 
अज्ञात बदमाशों द्वारा चोरी का 
प्रयास किया गया। आंगनवाडी 
कार्यकर्ता उमादेवी धाकड़ ने 
बताया है कि गत 23 एवं 24 
जून की रात्रि में अज्ञात बदमाशों 
द्वारा आंगनबाड़ी केंद्र में चोरी का 
प्रयास किया गया । बदमाशों द्वारा 
अपने साथ लाएं लोहे के सरियों 
से आंगनबाड़ी केंद्र भवन की 
दीवाल जो मुख्य गेट की कुंडी 
खोलने के उद्देश्य से दिवाल में 
सुराग कर सांकल कुंडी खोलने 
का प्रयास कर रहे थे कि अचानक 
किसी के आने-जाने की भनक 

लगने पर अपने साथ ले लोहे 
के सरिये केंद्र पर छोड़कर भाग 
निकले आंगनबाड़ी के भीतर 
रखी एलईडी खिलौने और अन्य 
महत्वपूर्ण सामग्री ले जाते इससे 
पूर्व मुख्य मार्ग होने से किसी 
के आगमन की भनक लगने पर 
बदमाश साथ लाए सरिये वहीं 
छोड़कर भाग निकले। शाला के 
अध्यापक युसूफ छिपा ने बताया 
कि हमारे शाला भवन में ही 
आंगनबाड़ी केंद्र संचालित होता है 
गत रात्रि में अज्ञात बदमाशों द्वारा 
भवन की दिवाल में छेद सुराग ईटे 
निकालकर चोरी का प्रयास किया 
गया। घटना की जानकारी आरक्षी 
केंद्र जावद पुलिस में लिखित में 
जानकारी दी जाएगी ।

तुंबा आंगनवाड़ी शाला भवन में चोरी 
का प्रयास दिवाल में सुराख किया

नीमच 24 जून (निप्र)। जिले 
में खरीफ बोवनी का कार्य प्रारंभ 
हो गया हैं। किसानों को बोवनी 
नहीं करने देने, रास्ता रोकने, 
रास्ता विवादों और अवैध कब्जे 
कर बोवनी कार्य में बाधा डालने 
संबंधी प्रकरणों में सभी एसडीएम 
एवं तहसीलदार दोषियों के विरूद्ध 
सख्त कानूनी कार्यवाही करें। 
जिससे, कि कोई भी किसी को 
बोवनी कार्य करने में बाधक ना बन 
सकें। यह निर्देश कलेक्टर हिमांशु 
चंद्रा ने मंगलवार को कलेक्टोरेट 
सभाकक्ष नीमच में समय-सीमा 
पत्रों के निराकरण की बैठक में 
सभी राजस्व अधिकारियों को दिए। 

बैठक में कलेक्टर ने सभी 
राजस्व अधिकारियों को निर्देश 
दिए, कि क्षेत्रों में बोवनी से रोकने 
और खेतों पर जाने के रास्ते 
अवरूद्ध करने तथा अवैध कब्जे 
से संबंधित विवादों पर त्वरित 
कार्यवाही की जाए और दोषी व्यक्ति 
के विरूद्ध सख्त कानूनी कार्यवाही 
की जाए। बैठक में कलेक्टर ने 

राजस्व संबंधी आवेदनों के त्वरित 
निराकरण के लिए पंचायत स्तर पर 
पटवारियों के माध्यम से सप्ताह में 
दो दिन जनसुनवाई करवाने तथा 
रास्ता विवादों, अवैध कब्जे से 
संबंधित शिकायतों का मौके पर ही 
निराकरण करने के निर्देश दिए। 

बैठक में कलेक्टर ने सभी 
नगरीय निकायों, पंचायतों को 
निर्देश दिए, कि जिन नदी, नालों 
की सफाई नहीं हुई है, तो तीन 
दिन में प्राथमिकता से सफाई का 

कार्य करवा लें, जिससे कि बाढ़ व 
निचली बस्तियों, पुल, पुलियाओं 
में जल भराव की संभावना ना 
रहे। एसडीएम भी सीएमओ के 
साथ समन्वय कर नदी, नालों की 
साफ-सफाई का कार्य प्राथमिकता 
से सुनिश्चित करवाए। कलेक्टर 
ने सभी एसडीएम, तहसीलदारों 
और सीएमओ को मौके पर जाकर, 
नदी, नालों की साफ-सफाई का 
कार्य सुनिश्चित करवाने के निर्देश 
दिए। 

राजस्व अधिकारी-स्वयं 
प्राप्त करें राजस्व रिकार्ड - 
कलेक्टर ने जिले के सभी राजस्व 
अधिकारियों, तहसीलदारों, नायब 
तहसीलदारों को निर्देश दिए, कि 
यदि किसी प्रकरण में उन्हें पुराने 
राजस्व रिकार्ड की आवश्यकता 
है, तो वे स्वयं अभिलेखागार से 
रिकार्ड प्राप्त करें। पुराने रिकार्ड 
प्रस्तुत करने के लिए किसी भी 
आवेदक या पक्षकार को बाध्य ना 
करें ।

किसानों को बोवनी कार्य में बाधा डालने वाले के 
विरूद्ध सख्त कानूनी कार्यवाही करें- चंद्रा

अवैध मत्स्याखेट पर सख्ती 
से रोके - कलेक्टर चंद्रा ने 15 
जून से 15 अगस्त तक की अवधि 
में जिले के जलाशयों में मत्स्य 
प्रजननकाल के दौरान मत्स्याखेट 
पर सख्ती से रोकने के निर्देश देते 
हुए कहा, कि सभी तहसीलदार, 
मत्स्याखेट, मत्स्य परिवहन को 
सख्ती से प्रतिबंधित करें ।

साथ ही पट्टेधारियों को भी 
आवंटित मत्स्य पालन पट्टे की 
जल संरचना को सुरक्षित करने, 
संरक्षित करने के लिए पाबंद करने 
के निर्देश सहायक संचालक मत्स्य 
पालन नीमच को दिए, जिससे कि 
अवैध मत्स्याखेट ना हो सकें। 

ट्रांसफार्मर से लगी गुमटियां, 
ठेले दुकाने हटवाएं - बैठक में 
कलेक्टर चंद्रा ने नीमच, न.पा. 
सीएमओ, सभी सीएमओ तथा 
म.प्र.प.क्षेत्र विद्युत वितरण कंपनी के 
अधीक्षण यंत्री को निर्देश दिए, कि 
वे यह सुनिश्चित करें, कि किसी भी 
ट्रांसफार्मर, विद्युत पोल से सटकर 
कोई दुकान, हाथ ठेला या गुमटी 
ना लगी हो, यदि कही ऐसा है, तो 
संबंधितों को नोटिस जारी कर, ऐसी 
गुमटी, हाथठेला या दुकान को वहॉं 
से तत्काल हटवाएं। जिससे, कि 
वर्षाकाल में दुर्घटना की कोई संभावना 
ना रहे। कलेक्टर ने सीएमओ नीमच 
को ट्रांसफार्मर से लगी दुकाने, गुमटियां 
प्राथमिकता से हटाने के निर्देश दिए 
। बैठक में एडीएम श्रीमती लक्ष्मी 
गामड़, संयुक्त कलेक्टर डॉ.ममता 
खेड़े, राजेश शाह, एसडीएम पवन 
बारिया, संजीव साहू, सुश्री प्रीती 
संघवी, सभी डिप्टी कलेक्टर्स एवं 
जिला अधिकारी उपस्थित थे।

नीमच 24 जून (निप्र)। 
प्रधानमंत्री धरती आबा ग्राम 
उत्कर्ष अभियान अन्तर्गत 
जिले में चिन्हित जनजातीय 
बाहुल्य 17 ग्रामों में आज 
25 जून 2025 को 
ग्यारहवें दिन में आयोजित 
शिविरों में सिकल सेल 
एनिमिया, टी-बी-जांच, 
आयुष्मान कार्ड एवं स्वास्थ्य 

प्रधानमंत्री धरती आबा ग्राम उत्कर्ष 
अभियान शिविरों में 75 आवेदन प्राप्त

शिविर में  हितग्राहीयों को 
लाभान्वित किया जावेगा 
। जिले के चयनित 17 
ग्रामों में आयोजित शिविरों 
में मंगलवार को 197 
ग्रामीणजन उपस्थित हुए। 
जिनमें से कृषि विभाग कि 
येाजनाओं में 74 आवेदन 
पत्र तथा उद्यानिकि विभाग 
की योजनाओं में 9 आवेदन 
एवं अन्य योजनाओं में  65 
आवेदन पत्र प्राप्त हुए, 
जिनका निराकरण किया जा 
रहा है ।

पेज नं. 1 का शेष... प्रदेश में 
पहली बार एअाई....

डैशबोर्ड के माध्यम के प्रत्येक 
जिले में क्या-क्या कार्य हो रहे हैं 
उसकी राशि कितनी है। यह सब 
आसानी से https://dashboard. 
nregsmp.org/report_jsm देखा 
जा सकता है। साथ ही कार्यों की 
लगातार मॉनिटरिंग की जा रही है। 
प्रत्येक सप्ताह की प्रगति रिपोर्ट भी 
कलेक्टर को उपलब्ध कराई जा रही 
है। जल गंगा संवर्धन अभियान के 
लिए बनाए गए डैशबोर्ड को नियमित 
1 लाख 27 हजार से अधिक लोग 

देख भी रहे हैं।
30 मार्च से शुरू हुआ था 

जल गंगा संवर्धन अभियान - 
प्रदेश में बारिश के पानी का संचयन 
करने और पुराने जल स्त्रोतों को 
नया जीवन देने के लिए 30 मार्च 
से जल गंगा संवर्धन अभियान की 
शुरुआत हुई थी। इसका समापन 
30 जून को खंडवा में होगा। 90 
दिन तक चलने वाले इस अभियान 
की शुरुआत मुख्यमंत्री डॉ. यादव ने 
बाबा महाकाल की नगरी उज्जैन से 
की थी।

82 हजार 310 खेत तालाब, 

1 हजार 283 अमृत सरोवर, 1 
लाख 3 हजार कुओं में बनाया 
जा रहा रिचार्ज पिट - प्रदेश में 
जल गंगा संवर्धन अभियान में 77 
हजार 940 खेत तालाब, 1 लाख 
3 हजार 900 डगवेल रिचार्ज और 
992 अमृत सरोवर बनाए जाने का 
लक्ष्य रखा गया था। इसे समय रहते 
पूरा कर लिया गया है। प्रदेश में 21 
जून की स्थिति में 82 हजार 310 
खेत तालाब, 1 हजार 283 अमृत 
सरोवर और 1 लाख 3 हजार कुओं 
में रिजार्च पिट (डगवेल रिचार्ज 
विधि) बनाने का काम चल रहा है। 

इसके अलावा 19 हजार 949 पुराने 
कार्य भी पूरे किए गए हैं। जबकि, 
जल गंगा संवर्धन अभियान को पूरा 
होने में एक सप्ताह का समय शेष 
है। यह सभी कार्य मनरेगा योजना 
से कराए जा रहे हैं, जिसमें 2334 
करोड़ रुपये खर्च की जा रही है।

2 लाख 30 हजार से अधिक 
जल दूतों ने कराया पंजीयन - 
प्रदेश में जल संरक्षण के प्रति अधिक 
से अधिक लोग जागरूक हों, इसके 
लिए प्रदेश सरकार द्वारा 1 लाख 
62 हजार 400 जल दूत बनाने का 
लक्ष्य निर्धारित किया गया। 


